به‌‌ره‌‌ی قاهیره‌‌ فاكته‌‌رێک بۆ رێکه‌‌وتنی ستراتیجی

                              
*هه‌‌‌‌رمان هه‌‌‌‌ولێری     *
له‌‌دوای راگه‌‌یاندنی رێکه‌‌وتنه‌‌ ستراتیژیه‌‌كه‌‌ی نێوان یه‌‌كێتی و پارتی كه‌‌ چه‌‌ندین هۆكاری ناوخۆی و ده‌‌ره‌‌كی فاكته‌‌ری رێکه‌‌وتنه‌‌كه‌‌ بوون، وه‌‌لآمدانه‌‌وه‌‌یه‌‌كی واقعیانه‌‌ی دۆخه‌‌كه‌‌یه‌‌، ئه‌گه‌‌‌‌ر دره‌‌نگیش رِاگه‌‌یه‌‌نرا، هه‌‌‌‌ر چه‌‌نده‌‌ به‌‌ ته‌‌واوی ناوه‌‌رۆكه‌‌كه‌‌ی ئاشكرا نیه‌‌و وورده‌‌كاریه‌‌كانی و ئامرازه‌‌كانی جێبه‌‌جێكردنی دیار نین، ئاینده‌‌ برِیاری له‌‌سه‌‌ر ده‌‌دات. 

ئه‌گه‌‌‌‌ر ئه‌‌و رێکه‌‌وتنه‌‌ به‌‌ ئیفلجی و به‌‌ده‌‌ردی رێکه‌‌وتنه‌‌كانی رابردوو نه‌‌چێت كه‌‌ ئه‌‌وه‌‌ی دواییان ‌‌هیوای كه‌‌سمان نیه‌‌ و هه‌‌‌‌مووو په‌‌رۆشیارێکی گه‌‌له‌‌كه‌‌مان هیوای سه‌‌ركه‌‌وتن و جێبه‌‌جێ كردنی بۆ ده‌‌خوازێت به‌‌ تایبه‌‌تی دوو خاڵی گرنگ كه‌‌ باس له‌‌ چاكسازی حزب و حكوومه‌‌ت ده‌‌كرێت و هه‌‌‌‌ردوو حزبیش له‌‌ سه‌‌ر و به‌‌ندی به‌‌ستنی كۆنگره‌‌ن، دوور خستنه‌‌وه‌‌ی ره‌گه‌‌‌‌زه‌‌ گه‌‌نده‌‌لَ و پاشه‌‌لَ پیسه‌‌كانی ریزه‌‌كانی حزب و حكوومه‌‌ت باشترین هه‌‌‌‌له‌‌ بۆ چاكسازی و دارشتنه‌‌وه‌‌ی به‌‌رنامه‌‌ی گونجاو و حزبیانه‌‌ و ده‌‌ست نیشان كردنی ئامانجی هه‌‌‌‌نووكه‌‌ی و كاركردنی به‌‌ پلان و به‌‌رنامه‌‌. ئه‌‌و رێکه‌‌وتنه‌‌ كه‌‌مترین قسه‌‌ی هه‌‌‌‌ڵگرتووه‌‌ له‌‌ ناوه‌‌نده‌‌ سیاسی و كۆمه‌‌لآیه‌‌تیه‌‌كانی كوردستان، كه‌‌ ده‌‌بوایه‌‌ له‌‌ ئێستادا بوبایه‌‌ ته‌‌وه‌‌ره‌‌ی سه‌‌ره‌‌كی راگه‌‌یاندنه‌‌كان، وه‌‌ك تێبینی ده‌‌كرێت به‌‌ شێوه‌‌یه‌‌كی بێ‌‌ سه‌‌روبه‌‌ر باسی لێوه‌‌ ده‌‌كرێت و هه‌‌‌‌ر كه‌‌سه‌‌ به‌‌ شێوه‌‌یه‌‌ك لێکدانه‌‌وه‌‌ی بۆ ده‌‌كات. چونكه‌‌ ئه‌گه‌‌‌‌ر له‌‌ جیاتی ئه‌‌و رێکه‌‌وتنه‌‌ جیاوازیه‌‌ك روویدابایه‌‌ ئه‌‌وا له‌‌ په‌‌رِه‌‌ی یه‌‌كه‌‌می رۆژنامه‌‌ و گۆڤاره‌‌كان به‌‌ مانشێتی گه‌‌وره‌‌ و چه‌‌ندین ئارایشتی جۆراو جۆر له‌‌ پاڵیشیدا بوختانی زلَ و قه‌‌به‌‌ی بۆ هه‌‌‌‌ڵده‌‌به‌‌سترا، به‌‌ تایبه‌‌تی له‌‌لایه‌‌ن هه‌‌‌‌ندێک زورنا ژه‌‌ن كه‌‌ ته‌‌نها بازار و به‌‌رژه‌‌وه‌‌ندیان له‌‌ قه‌‌یرانه‌‌ ناوخۆییه‌‌كانه‌‌ و پسپۆر و شاره‌‌زای باشن له‌‌و كایه‌‌دا، له‌‌ سه‌‌رده‌‌می به‌‌یه‌‌كه‌‌وه‌‌ ژیان و ته‌‌بایی بازارِیان نه‌‌نگه‌‌ و ئۆغر ده‌‌كات. 
ململآنێی نابه‌‌جێ و شه‌‌رِه‌‌ ناوخۆیه‌‌كان سه‌‌ربازی و سیاسی، تاقه‌‌ت پڕوكین و بێ مانا له‌‌ بنه‌‌رِه‌‌تدا، له‌‌ ده‌‌ستدانی چه‌‌ندین كه‌‌سی دلسۆز و په‌‌رۆشی گه‌‌له‌‌كه‌‌مان و كوڕی سه‌‌رده‌‌می خۆی پێویستی ئه‌‌و قۆناغه‌‌، بێ‌‌ متمانه‌‌یی و گومان له‌‌ هه‌‌‌‌ر كرده‌‌وه‌‌یه‌‌كی لایه‌‌نی به‌‌رامبه‌‌ر، هه‌‌‌‌له‌‌ی گه‌‌وره‌‌ له‌‌ رووی ئیداری و خولقێنه‌‌ری قه‌‌یرانه‌‌ كۆمه‌‌لآیه‌‌تی و ئابووریه‌‌كانی ئێستا، زه‌‌مینه‌‌یه‌‌كی له‌‌بار بۆ گه‌‌نده‌‌ڵی و داهێنه‌‌ری نه‌‌ریتی ناشاز و مانه‌‌وه‌‌ی ده‌‌سه‌‌لآت له‌‌ ده‌‌ست كۆمه‌‌ڵێک، ته‌گه‌‌‌‌ره‌‌ له‌‌ به‌‌رده‌‌م پرۆسه‌‌ی دیموكراسی و چه‌‌واشه‌‌ كردنی، ئاسته‌‌نگ له‌‌ به‌‌رده‌‌م گه‌‌رِانه‌‌وه‌‌ی ناوچه‌‌ ته‌‌عریب كراوه‌‌كانا، پرِ كردنی چه‌‌ندین گیرفان به‌‌ ناحه‌‌ق و له‌‌سه‌‌ر حسابی خه‌‌ڵكی به‌‌ش‌مه‌‌ینه‌‌ت. ئه‌‌وانه‌‌ و زۆری تریش له‌‌به‌‌رهه‌‌‌‌مه‌‌كان و داهێنانه‌‌كانی ناته‌‌بایی نێوان ئه‌‌و دوو حزبه‌‌ن ئه‌گه‌‌‌‌ر پرسیارێک بكه‌‌ین و بلێین ئایا ئه‌‌و رێکه‌‌وتنه‌‌ له‌‌ ئه‌‌نجامی قه‌‌ناعه‌‌ت و پێویستی قۆناغه‌‌كه‌‌یه‌‌؟ یان پاراستنی به‌‌رژه‌‌وه‌‌ندی هه‌‌‌‌ردوو حزب و كۆنترۆلَ كردنی ده‌‌سه‌‌لآت و نه‌هێشتنه‌‌وه‌‌ی ده‌‌روازه‌‌یه‌‌ك بۆ دیموكراسی و لوشدانی ئۆپۆزسیۆن؟.

له‌‌ ژیانی سیاسی كوردا هه‌‌‌‌موو قۆناغه‌‌كانی گرنگ بوونه‌‌ پێموانییه‌‌ رۆژێک تێپه‌‌ری كرد بێت و گرنگ نه‌‌بوو بێت، چونكه‌‌ دۆخی كێشه‌‌ی كورد هه‌‌‌‌میشه‌‌ دۆخێکی هه‌‌‌‌ستیار و وورد بووه‌‌، بۆیه‌‌ پێویستی به‌‌ كار شوناسی زرنگ و ووریا هه‌‌‌‌یه‌‌، به‌‌ شێوه‌‌یه‌‌كی لۆجیك و عاقلانه‌‌ هه‌‌‌‌ڵسوكه‌‌وت له‌گه‌‌‌‌لَ بارودۆخه‌‌كاندا بكات دوور له‌‌ هه‌‌‌‌ڵچوونی ده‌‌روونی و تێ‌‌روانینی عاتیفه‌‌ ئامێز و به‌‌رژه‌‌وه‌‌ندی كورت پرۆسه‌‌كه‌‌ راده‌گرێت و ده‌‌یشێوێنێت. له‌‌و سه‌‌رده‌‌مه‌‌شدا نابێت كات به‌‌ فیرۆ برِوات كه‌‌ زۆری رۆیشتووه‌‌، ئه‌‌و رێکه‌‌وتنه‌‌ی كه‌‌ ئێستا كراوه‌‌ ده‌‌بووایه‌‌ له‌‌ پێ‌‌ش ساڵی 2003 دا ئه‌‌نجامبدرێت و ئه‌‌نجامنه‌‌دانیشی له‌‌ رابردوودا هێمایه‌‌ بۆ كورت بینی سیاسیمان كه‌‌ ئه‌‌وه‌‌ش هه‌‌‌‌ره‌‌شه‌‌یه‌‌كی گه‌‌وره‌‌و به‌‌دبینی ئاینده‌‌ له‌‌لایه‌‌ن هه‌‌‌‌موومان دروست ده‌‌كات. چونكه‌‌ به‌‌رده‌‌وام ئێمه‌‌ی كورد دوای رووداوه‌‌كان ده‌‌كه‌‌وین و بۆ هه‌‌‌‌ر ئه‌گه‌‌‌‌رێک ئه‌‌لته‌‌رناتیفێکی پێشووه‌‌خته‌‌مان نیه‌‌، زیاتر پشت به‌‌ قه‌‌زاو قه‌‌ده‌‌ر ده‌‌به‌‌ستین و په‌‌ند له‌‌ مێژوو وه‌‌رناگرین كه‌‌ به‌‌رده‌‌وام مێژووی كورد له‌‌ كاتی جیاواز و له‌‌ هه‌‌‌‌مان شوێندا  له‌‌سه‌‌ر ده‌‌ستی هه‌‌‌‌مان خه‌‌ڵكدا خۆی دووباره‌‌ ده‌‌كاته‌‌وه‌‌. 
پێکهێنانی به‌‌ره‌‌ی كوردستانی له‌‌ كاتی خۆیدا له‌‌سه‌‌رده‌‌می ئه‌‌نفاله‌‌كان و سه‌‌ركه‌‌وتنی عێراق له‌‌شه‌‌رِدا ئه‌‌نجامدرا (تا نه‌‌یدا له‌‌ بنی ته‌‌به‌‌ق نه‌‌یگوت سه‌‌ده‌‌ق). 
بێ‌گومان به‌‌یه‌‌كه‌‌وه‌‌ كاركردن له‌‌م قۆناغه‌‌دا گرنگی خۆی هه‌‌‌‌یه‌‌ و كه‌‌مكردنه‌‌وه‌‌ی كه‌‌لێنه‌‌كانی دزه‌‌كردنی نه‌‌یارانی كورده‌‌ بۆ تێکدان و له‌‌باربردنی ده‌‌سه‌‌لآت و ئیداره‌‌ی كوردی، به‌‌ تایبه‌‌تی له‌‌ دوای به‌‌ ناو یه‌‌كگرتنه‌‌وه‌‌ی حكومه‌‌ت، سه‌‌ركه‌‌وتن و فاشل بوونی هه‌‌‌‌ردوو حزب لێی به‌‌رپرسیارن و هیچ لایه‌‌ك ناتوانێت پاساو بۆ خۆی بهێنێته‌‌وه‌‌ چونكه‌‌ پته‌‌وكردنی پایه‌‌كانی بارودۆخی ناوخۆ و به‌‌هێز كردنی په‌‌یوه‌‌ندیه‌‌ سیاسی و كۆمه‌‌لآیه‌‌تی و ئابووریه‌‌كان له‌‌ نێوان ده‌‌سه‌‌لآت و جه‌‌ماوه‌‌ردا ره‌‌نگدانه‌‌وه‌‌ی ئیجابی ده‌‌بێت له‌‌ هه‌‌‌‌ڵوێستی حكومه‌‌ت و حزبه‌‌ سیاسییه‌‌كان له‌‌ به‌‌رامبه‌‌ر هه‌‌‌‌رِه‌‌شه‌‌ و ده‌‌ستێوه‌‌ردانه‌‌ ده‌‌ره‌‌كیه‌‌كان له‌‌لایه‌‌ن هه‌‌‌‌موو حزبه‌‌كان هه‌‌‌‌ر یه‌‌كه‌‌و به‌‌ قه‌‌باره‌‌ی خۆی به‌‌ گوێره‌‌ی به‌‌رژه‌‌وه‌‌ندیه‌‌ حزبیه‌‌كان و كه‌‌سیه‌‌كان كاركراوه‌‌ ئاشكرا بوونی هه‌‌‌‌موو ئه‌‌و فایلدار و خائنه‌‌ له‌‌ دوای رووخانی رژێم و ئاشكرا نه‌‌كردنی چه‌‌ندین دیكۆمێنتی تر كه‌‌ عه‌‌قلَ له‌‌ ئاستیان دۆگما ده‌‌بێت. خۆ ئه‌گه‌‌‌‌ر فایله‌‌كانی تر میت و ئیتلاعاتی ئێرانیش ئاشكرا ببن رۆژێک له‌‌ رۆژان ده‌‌بێ قورِ بپێوین، كه‌‌ زۆریش له‌‌وانه‌‌ منه‌‌ت به‌‌سه‌‌ر خه‌‌ڵكی كوردستان و ئه‌‌ندام و كادیرانی حزبه‌‌كانیشیانه‌‌وه‌‌ ده‌‌كه‌‌ن و پێیان وایه‌‌ ئه‌گه‌‌‌‌ر ئه‌‌وان نه‌‌بونایه‌‌ ئه‌‌و وه‌‌زعه‌‌ی ئێستا نه‌‌ده‌‌بوو كه‌‌ له‌‌وانه‌‌یه‌‌ هاوكێشه‌‌كه‌‌ ته‌‌واو پێچه‌‌وانه‌‌ بێت، ئه‌گه‌‌‌‌ر بێ‌‌خه‌‌می و كه‌‌متر له‌‌ سیاسه‌‌ت گه‌‌یشتن نه‌‌بووایه‌‌ ئه‌‌وا ئه‌‌مرۆ نه‌‌ وه‌‌زعی ‌‌عێراق و نه‌‌ كوردستانیش به‌‌و تووله‌‌ رێیه‌‌ هاتوو نه‌‌ ‌‌هاته‌‌دا رێی نه‌‌ده‌‌كرد و به‌‌ره‌‌ی قاهیره‌‌ له‌‌سه‌‌ر ده‌‌ستی كۆمه‌‌لێک كه‌‌س و لایه‌‌نی گومان لێکراو ئه‌‌نجام نه‌‌ده‌‌درا، هه‌‌‌‌ر چه‌‌نده‌‌ نۆبه‌‌ری ئه‌‌و به‌‌ره‌‌یه‌‌ به‌‌ مردوویی له‌‌ دایك بوو، به‌‌لآم نابێ ئه‌‌وه‌‌ش له‌‌ بیر بكه‌‌ین ناكرێت تا سه‌‌ر هه‌‌‌‌موو كێشه‌‌كانی عێراق و كوردستان به‌‌ هه‌‌‌‌ڵواسراوی و ناجێگیری بمێنێته‌‌وه‌‌ و كه‌‌ به‌‌ دڵنیاییه‌‌وه‌‌ سه‌‌رجه‌‌م خه‌‌ڵكی عێراق لێی زه‌‌ره‌‌رمه‌‌ند و ره‌هه‌‌‌‌ندێکی نادیاریش چاوه‌‌رێی كورد ده‌‌كات، ئه‌گه‌‌‌‌ر ئه‌‌و به‌‌ره‌‌یه‌‌ش سه‌‌ر نه‌گرێت ئه‌‌وا ئه‌‌نته‌‌رناتیفێکی تر چاوه‌‌ڕێ ده‌‌كرێت و سه‌‌ریش ده‌گرێت.

